
Անուններ, ազգանուններ, զբաղեցրած պաշտոններ․
· Աննա Կարապետյան, Արդարադատության նախարարի տեղակալ,
· Տիգրան Դադունց, Արդարադատության նախարարի տեղակալ,
· Օկսաննա Աբրահամյան, Արդարադատության նախարարի տեղակալ,
· Ծովինար Թադևոսյան, ԱՆ քրեակատարողական ծառայության պետ,
· Սիրո Ամիրխանյան, Գլխավոր հարկադիր կատարող,
· Գուրգեն Աֆրիկյան, ԱՆ պրոբացիայի ծառայության պետ,
· Գևորգ Սիմոնյան, ԱՆ «Իրավական կրթության և վերականգնողական ծրագրերի իրականացման կենտրոն» ՊՈԱԿ-ի տնօրեն,
· Ներսես Զեյնալյան, Արդարադատության նախարարի խորհրդական,
· Մարինե Յայլախանյան, ԱՆ քաղաքացիական կացության ակտերի գրանցման գործակալության պետ,
· Մարգարիտա Կարապետյան, ԱՆ իրավական ակտերի փորձաքննության գործակալության պետ,
· Գևորգ Ղուկասյան, Արդարադատության նախարարի օգնական,
· Եվա Գրիգորյան, Արդարադատության նախարարի օգնական,
· Նունե Պեպանյան, ԱՆ «Օրենսդրության զարգացման կենտրոն» հիմնադրամի գրասենյակի ղեկավար,
· Հայկ Ծատուրյան, Փաստաբանների պալատի իրավական հարցերով փորձագետ,
· Իննա Մուսաելյան, ԱՆ միջազգային իրավական համագործակցության վարչության միջազգային հաղորդակցության և արարողակարգի բաժնի մասնագետ,
Գործուղման վայրը և ժամկետը` Վրաստան (Թբիլիսի), 2025 թվականի նոյեմբերի        16-ից 18-ը:
Հրավիրող կողմը` Վրաստանի արդարադատության նախարարություն:
Գործուղման նպատակը` Մասնակցություն Հայաստանի և Վրաստանի միջև իրավական 6-րդ ֆորումին (այսուհետ՝ նաև Ֆորում)։
Քննարկված թեմաները` Քննարկվել են Հայաստանում դատաիրավական բարեփոխումներին և մարդու իրավունքների պաշտպանության վիճակին,  արդարադատության ոլորտի թվայնացմանը, փաստաբանների համար արհեստական բանականության ընձեռած հնարավորություններին ու մարտահրավերներին, ԵՄ հրահանգներին իրավական ակտերի մոտարկման ներկա վիճակին, հաշտարարության դերը արդարադատության որակի բարելավման գործում, ինչպես նաև տվյալ ոլորտին առնչվող և փոխադարձ հետաքրքրություններ ներկայացնող այլ հարցեր։
Հանդիպումները, ելույթները, բարձրացված կամ քննարկված հարցերը.
Հայաստանի և Վրաստանի միջև իրավական 6-րդ ֆորումին մասնակցելու նպատակով Արդարադատության նախարարության պատվիրակությունը 2025 թվականի նոյեմբերի      16-ից 18-ը գտնվել է Թբիլիսիում:
Անհրաժեշտ է նշել, որ ֆորումները կազմակերպվում են 2015 թվականից ի վեր և անցկացվում հաջորդաբար Երևանում և Թբիլիսիում: Այսպես՝ Հայաստանի և Վրաստանի միջև իրավական առաջին ֆորումը տեղի է ունեցել 2015 թվականի հունիսի 25-ից 26-ը Երևանում, երկրորդը՝ 2017 թվականի հոկտեմբերի 20-ին Թբիլիսիում, երրորդը՝ 2019 թվականի դեկտեմբերի 9-ից 11-ը Երևանում, չորրորդը՝ 2022 թվականի մայիսի 1-ից 3-ը Թբիլիսիում և հինգերորդը՝ 2024 թվականի ապրիլի 11-ից 12-ը Երևանում: 
Հայաստանի և Վրաստանի միջև իրավական 6-րդ ֆորումի ընթացքում քննարկվել են այնպիսի կարևոր հարցեր, ինչպիսիք են Հայաստանում դատաիրավական բարեփոխումներին և մարդու իրավունքների պաշտպանության վիճակին,  արդարադատության ոլորտի թվայնացմանը, փաստաբանների համար արհեստական բանականության ընձեռած հնարավորություններին ու մարտահրավերներին, ԵՄ հրահանգներին իրավական ակտերի մոտարկման ներկա վիճակին, հաշտարարության դերը արդարադատության որակի բարելավմանը:
Ֆորումին մասնակցել և բացման խոսքով հանդես են եկել ՀՀ արդարադատության նախարար Սրբուհի Գալյանը և Վրաստանի արդարադատության նախարար Պաատա Սալիան:
Ֆորումի շրջանակներում Արդարադատության նախարարի տեղակալներ Տիգրան Դադունցը, Աննա Կարապետյանը և Օկսաննա Աբրահամյանը համապատասխանաբար ներկայացրել են.
· ՀՀ-ում դատաիրավական բարեփոխումների ընթացքը՝ ընդգծելով տարածաշրջանային համագործակցության կարևորությունը և բարեփոխումների շարունակական ապահովումը, հաշտարարության դերն արդարադատության որակի բարձրացման և գործընթացների արդյունավետության կիրառման մեջ:
· Մարդու իրավունքների պաշտպանության և հակախտրական օրենսդրության կատարելագործման ուղղությամբ Արդարադատության նախարարության կողմից կատարվող աշխատանքները՝ կարևորելով նաև հանրության իրազեկման ուղղությամբ ձեռնարկվող քայլերը։
· Արդարադատության ոլորտի թվայնացման մարտահրավերները, թվայնացման համակարգի ձևավորման ընթացքը և դրա ազդեցությունը հանրային ծառայությունների արդյունավետության բարձրացման վրա։
Արդարադատության նախարարի տեղակալ Աննա Կարապետյանն անդրադարձել է նաև ԵՄ վիզաների ազատականացման գործընթացին՝ ներկայացնելով նախարարության առաջիկա քայլերը, այդ թվում՝ օրենսդրական բարեփոխումների անհրաժեշտությունը, մարդու իրավունքների պաշտպանության մեխանիզմների ամրապնդումը և այլն։
Ելույթով հանդես են եկել նաև ԱՆ քաղաքացիական կացության ակտերի գրանցման գործակալության պետ Մարինե Յայլախանյանը, Գլխավոր հարկադիր կատարող Սիրո Ամիրխանյանը և ԱՆ պատվիրակության այլ ներկայացուցիչներ:
Արդարադատության նախարարի տեղակալները և Նախարարի խորհրդական Ներսես Զեյնալյանը մասնակցել են նաև Արդարադատության նախարարի և Վրաստանի վարչապետի, Գերագույն դատարանի նախագահի, ինչպես նաև Արդարադատության նախարարի միջև կայացած երկկողմ հանդիպումներին։
Արդարադատության նախարարության պատվիրակությունը Ֆորումի շրջանակում այցելել է նաև Վրաստանի թիվ 5 կանանց քրեակատարողական հիմնարկ: Այցի նպատակն է հետապնդել տեղում ուսումնասիրել ազատությունից զրկված կանանց պահման պայմանները, ինչպես նաև նրանց համար իրականացվող վերասոցիալականացման ու կրթական ծրագրերը։ Պատվիրակությունը շրջել է քրեակատարողական հիմնարկի տարբեր բաժիններով, զրուցել աշխատակազմի հետ՝ հասկանալու հնարավոր համագործակցության նոր ուղղությունները։ Այցի ընթացքում քննարկվել են նաև երկու երկրների փորձի փոխանակման հնարավոր ծրագրերին առնչվող հարցեր։
Բացի այդ, Պատվիրակությունը ճանաչողական շրջայց է կատարել Թբիլիսիի հանրային ծառայության սրահում՝ ծանոթանալով հանրային ռեեստրի ազգային գործակալության, հանրային ծառայության զարգացման գործակալության, պրոբացիայի ծառայության գործունեությանը և Վրաստանի պաշտոնական տեղեկագրերի ստացման մեխանիզմներին։
Ֆորումին ավարտին ՀՀ արդարադատության նախարարը երախտագիտություն է հայտնել Վրաստանի արդարադատության նախարարության գործընկերներին՝ ջերմ ընդունելության, ինչպես նաև Հայաստանի և Վրաստանի միջև իրավական վեցերորդ ֆորումը բարձր մակարդակով կազմակերպելու, երկու օր շարունակ արդյունավետ քննարկումների, արժեքավոր մտքերի և համատեղ աշխատանքի համար։
Սրբուհի Գալյանը նշել է, որ Ֆորումը ևս մեկ անգամ ապացուցեց, որ այն ոչ միայն հնարավորություն է տալիս ներկայացնել իրականացված բարեփոխումները, այլև ստեղծում է անկեղծ երկխոսության և փորձի փոխանակման միջավայր, որտեղ ծնվում են նոր գաղափարներ և նախաձեռնություններ։
Ամփոփելով իր խոսքը՝ ՀՀ արդարադատության նախարարը շեշտել է, որ Ֆորումի  շրջանակում ծավալված քննարկումների ընթացքում անդրադարձ է կատարվել արդարադատության ոլորտի լայն շրջանակն ընդգրկող թեմաներին, որոնք ոչ միայն խորացրել են փոխըմբռնումը երկու երկրների միջև, այլև բացել են նոր հնարավորություններ՝ համատեղ ծրագրերի և նախաձեռնությունների իրականացման համար։
Հայաստանի և Վրաստանի միջև իրավական 6-րդ ֆորումի արդյունքներով երկու պետությունների Արդարադատության նախարարները համաձայնության են եկել համագործակցություն խորացնելու և ամրապնդելու հետևյալ ուղղություններով.
· ԵՄ օրենսդրությանը իրավական ակտերի մոտարկման վերաբերյալ փորձի փոխանակման համար աշխատանքային խմբի ստեղծում։
· Մարդու իրավունքների պաշտպանության, ներառյալ՝ ներպետական ​​և միջազգային պարտավորությունների և գնահատման գործիքների արդյունավետ կիրառման ոլորտում համագործակցության խորացում և ամրապնդում։
· Արդարադատության ոլորտում արհեստական ​​բանականության կիրառման ուղղությամբ համագործակցության զարգացում:
· Արդարադատության ոլորտի ուսումնական կենտրոնների միջև համագործակցության խորացում։
· Վեճերի լուծման այլընտրանքային եղանակների ուղղությամբ համագործակցության խթանում՝ կարևորելով հաշտարարության զարգացումը, լավագույն փորձի փոխանակումը և ինստիտուցիոնալ կարողությունների բարելավումը։
· Արդարադատության ոլորտում մատուցվող ծառայությունների շարունակական բարելավման վերաբերյալ քննարկումների անցկացում։
· Քրեակատարողական համակարգի արդյունավետության բարձրացման վերաբերյալ շարունակական երկխոսության ապահովում:
Հարկ է նաև նշել, որ Հայաստանի և Վրաստանի միջև իրավական հաջորդ՝ 7-րդ ֆորումը տեղի է ունենալու  2026 թվականին Երևանում:


Արդարադատության նախարարի տեղակալ

